
La carta alos
Hebreos

Dios ha hablado por medio de su Hijo

1 Récaram Sirat ima chihtd ehcuquin is cohtin
quin ayjacro, ima chihta ehcwayta acu. Bita jat,
bita jat Sirat eyin quin bitara utara yajc ayir cuitar
ehcujacro. 2 Eyta cuar ah cutar, ruwar ojcor
ima wacji is quin ayjacro, ima chihta ehcwayta
acu. Sirat wacji at icar bahnac wiquir chéjacro,
wacj imat ayin acu. Sir imat cajcan teyan bah-
nacan récaram wacjl ajc cutar waquir chdajacro.
3 Siran bahnaquin cuitar rehquir eyta wacji cat
bahnaquin cuitatro. Sir urd bitaratara wacji ura
catim éytaro. Wacj imat cajcan teyan, cuacur aban
bahnacanim ajc cutar ura cutar bahn aytiro. Wacj
imat uwat Sir tayar yajac tinjacro. Tayar tunir car,
cuacur Sir ima jor itro. Eyta ita rabar buc owar
cajcan bitatara, aban bitatara, bahnac cuitar ayro.

El Hijo de Dios es superior a los dngeles
4 Etarwan wacji urdn Sir cuacur cacmin cuitro.

Eyajcan ayan tahnacro. 3Eyan “Sir wacja” awuro.

Eyta awtc etar Sir cacminra ey owara cutiro. Sir

imat ey ojcor uchta wajacro:

Bahan as waquijro. Ah wacaro: bahan ajmaray
quéneyro. Cuat Sirat ima cacmin ojcor éytara
watiro.

Sir wacja ojcor uchta cat wajacro:

Asan ey acu tetro. Rahra cat eyan as acu waquijro,

wajacro.

6 Sir ima wacja cajc uch cutar yehnyat, Sirat
wajacro:

Ajmar cacmin cuacur binat ey tamo ay sihwar
ajcan to beyataro, wajacro.

7Cuat ima cacmin cuacur bin ojcor wajacro:

Cacminat Sir chihta cab rehti yajcaro. Sero cab
rehti bir eyta camin éyinat cat Sir chihta
cab rehti yajcaro. Ocan tiwti anir eyta,
cacminat cat Sir chihtd wacati yajcaro.

8 Cuat ima wacj ojcor wajacro:

Bahan Sir rehquit uwan etiti ayataro. Bah gobierno
cuitar uw cayar yajti yajcaro. 9 Bahat uw
cayar yaj cun batro. Cuat ur ay bar yajquic
quehsuro. Bahan ur ay ydjquibro. Eyta
Cudcayat Sirat bah caran cuit yehn ayjacro.
Bah iwoquinan ahniro. Eyta cuar bahan
ahnian bah iwoquin cuit chdjacro, wajacro.

10 Uchta cat wajacro:

Caru, récaram cajcan ican bahat chajacro. Cuacur
aba cat behma istirat chajacro.

11 Cajc cat, ica cat, cuacur aba cat bahnayqueyra.
Cuat bahra tehmoti im eyta rehcayqueyra.
Oyan cumar sec bir eyta, cajc cat, aba cat
eyta sec béyqueyra.

12 Uwat sincuach bihsur eyta, bahat cajc cat,
cuacur aba cat eyta bihswayqueyra. Oya
ibsoy bin tehmar eyta, bahatan cajcan teyan
eyta tehmoOyqueyra. Cuatan bahra tehmoti
im eyta rehcaro. Bahra yara bareyra. China
bareyra. Bur cut suw cut itro, wajacro.

13 Cuat Sirat cuacur cacmin quino wati ey, ima
waquij quinora bar wajacro:

Asi jor uw ayin acu cara chawi. Ajat bah quehsi
bin bah ac burbar yajquinro. Eyta burbar
yajca rabar asi jor cara chawi, wajacro.

14 Cuatdn cuacur cacmindn cdrini batro. Eyinra
uw cuitar yajquinro. Sir imat uw siwata eyin racar
rehquit cacmindn eyin quin ayquinro, eyin cuitar
yajquin acu.

2

No hay que descuidar la salvacion

1 Eyta cudcayat isat chihtd eyan yaji cdcataro. Sir
chihta is cucaja acat ehcujac eyan yaji cacataro. Ey-
tair bareyra chihtd eyan isat semar istiti waca teta
Oraro. 2 Récaji Sir cacmin cuacur binat Moisés quin
chihtd istiy ehcujacro. Cacminat cahmor ehcujac
eyan eyta yajquin waquir chdjacro. Biyinatan
cahmor chihta cati rehjéctara éyinan cuécujacro.
Biyinatan bach aujactar yarsa cuécujacro. 3 Cuat
ah cutatra Cara imat chiht istiy ehcujacro. Eyta
Cudcayat isat chihta ey rahcti réhcyeyra, ¢isan cab
rehti cuécwajaqui? Car imat chihtd ehcujac ey
cahujinat imar cucach cuitar rahcuir car acsar is
quin ehcujacro. 4 Eyinat is quin ehcwayta acu
Sirat eyin ur icar ima ajcan uran chajacro. Bitara
Utara icur bar sicar ay yajquin acu ajcan urdn eyta
chdjacro. Istiy quin, istiy quin eyta wijacro. Sir
Ajcan Camuran ima chihtd cuitar eyta wijacro. Isat
éyinat ehcuquey rahcuayta acu eyta wijacro.

Jesucristo, hecho como sus hermanos

5 Sirat cajc uch bahnéar car, bucoy istiy
cuandyqueyra. Eyta cuanir car, ima cuacur cacmin
at icar chaca bareyra. Ajat cajc ey ojcor waquin

cuihsuro. 6 Sir carit cuitar bi at icar chécatatara
ehcun acu uchta récaji cuihsu bahjacro:

Siru, bah urd bahnaquin cuitatro. Uwan ba
ub cahmar cudyitro. Eyta cuar ¢bahatan
uw tamo sehwac waataqui?  ¢Bahat ey
sehndc waataqui? 7 Siru, bahatan eyan
cuacur cacmin owara cuwaytaan birdch bar
chajacro. Eyta chaquir cat behmay ajca ji
chdjacro. Carin chdjacro. 8 Bahnac acu cayib
chdjacro. Bahnac ey at icar chdjacro, eyat
ayin acu. Bahnac ey at icar chdjacro, wa-
jacro.

Etarwan uwat icuran biyan bahndac ayataro. Eyta
cuar isat ititan, uwat anto bahnaqui aytiro. 2 Eyta
cuar Jesus rehjéc tamo sihwawi. Jesus cuacur
cacmin owara cuti it ayjacro. Eyta it ayir sicor
cara chdjacro. Eyan cacmin owara cutirehcarabar
uwat Sir tayar yajaquey eyat tinjacro. Sirat uwa
sehnac rehcayat, eyat eyta tunjacro. Eyat tunin
ac chinjacro. Eyta tunin chinjac tehmar Sirat eya
sicor imay ajcd ji chdjacro. Cahujin quin ey tamo
ayan cuit sihw ayjacro.

10 Siratan im acu bahnéc cuanir chdjacro. Ima
chihtd cuitar cuanir chéjacro. Eyatan uw quir bin
ima sasa chaquin séhwajacro. Eyta chaquir im
owar carin yin ayin sehwar, Jesusan yarsa chin
ayjacro. Jesus eyan Uw Siuquibro. Eyta chin ayir
cuitar Jesusat uwa caba siujacro. 11 Etar Sir acu
chaquib cat Sir acu chajaquin cat bahndquinan Sir
acu sasaro. Imar owara binro. Eyta chihtara Je-
susat ima chiwa ojcor “as rabinro,” wacaro. Rooti
eyta wacaro. 12 Sir carit cuitar ey ojcor wac bah-
jacro:

Ajat ajmar rabin quin bah ojcor ehcunro. Uw
Sécuajac tac icar bahnaquin cucaja acat, ba-
hat yajac ey chihtd ehcunro. Eyta ehcwa
rabar tanro, wajacro.

13 Bucoy cat Jesusat waquic ojcor wacaro:

Ajat Sir chihtd bahnac rahcuinro.
Bucoy cat wacaro:

Asan Usatro. Sasa as quin wijac eyin owatro, wa-
jacro.

14 Sir sasd cdjaquin sibdar jiro. Ar jiro. Eyta
Cudcayat Jesus cat sibar ji, ar ji yehnjacro. Uw
sibar éytaan wan yehnjacro. Uw chinir eyta chinin
acu eyta yehnjacro. Ima chinir cuitar uw chin
ayquib burbar yajquin acu eyta yehnjacro. Sisram
burbar cuaquin acu eyta chinin acu yehnjacro.
15 Eyta burbar cuaquir, uwan ey at icar bin siwin
acu sibar ji, ar ji yehnjacro. Uwan chinic cah-
mar ehur ey cuiquin acu sibar ji, ar ji yehnjacro,
uwa ohbac itayta acu. 16 Etarwan Jesusat ima
cuacur cacmin cuitar yajquin séhwari ratiro. Cuat
Abraham bomcarin cuitar yajquin sehwar rajacro.
17 Eyta bira cajc uch cutar raquir car ima rabin
chaquir eyta chdjacro. Ima uw cuitar Sir ub cah-
mar waquin acu, sacerdote yehnin acu uwan ima
rdbinan wan chdjacro. Ima rabin racar cue re-
hquit eyin cuitar yajquin séhwajacro. Eyin cuitar
yajquin acu cat, Sir chihtd wacati rehcayta acu
cat éyinan wan yehnjacro. Eyta yehndr Sir tamo
sehwa rabar, uwat Sir tayar yajac eyat tunjacro.
Sacerdote yehnar eyta yajacro. 18 Eyta uw acu
rabir yehnyat ruhwujacro. Ey quin ur ay bar yajc
ayin yehnic cuar eyat eyta yajtiro. Eyta yajti etar

uwat ur ay bdr yajti acu siuro. Uw quin ur ay bar
yajc ayin séhwayat eyat uw eyin siuro.

3

Jestis es mads importante que Moisés

1R&binu, eyta cudcayat Jesus tamo sihwawi. Baan
Sir imay cdjacro. Ima chihtd cuitar itin acu cajacro.
Sir cuacur binat baan ima chiwa cdjacro. Etar
Jesus tamo sihwawi. Jesus eya Sir imat is quin
ima chihtd ehcway ayjacro. Eya sacerdote cara
yehn ayjacro, Sir quin is cuitar waquin acu. Isat
eyta ehcuro. 2 Sir iméat Jesus quin sacerdote yehn
ayjac etar, Jesusat ey chihta wacati yajacro. Moi-
sesan Sir uw owdr cudcayat, eyat Sir chihtd wacati
yajacro. Moisesat Sir chihtd wacati yajquir eyta,
Jesusat cat eyta yajacro. 3 Eyta cuar Jesus ititan, Je-

susan caran Moisés cuitro. Uchtaan wanro. Uwat
ubach tuwro. Tuwyat uwat wacaro: “Ubach eyan

ayro,” wacaro. Eyta waquic cuar, ubach tuwquib
eyan ayan cuitro. Tuwquib eyan ayan ubach cuit
eyta Jesusan caran Moisés cuitro. 4 Ubach tuwjac
eyan uwat tuwjac eyta icuran biyan bitara utara
ey cat bahndc Sirat chajaquinro. 5> Moisesat Sir uw
owar Cudcayat, Sir im ac ruoquib rehquit wacati
yajacro. Sir chihtd uw quin ehcuc canar ruojocro.
Awan semar bitara rehcdtatara, eyat récaji ehcu
bahjacro. 6Jesusat cat Sir uw owdr cudcayat, Sir
chihtd wacati yajacro. Cuat Sir ima waquij rehquit,
Sir uw ac cara yehnjacro. Sir uwan isan €yinro.
Eyatis cuacuritay beyic acor wicati itictara, isan ey
uwro. Isan cahujin ub cahmar ayu bar Sir chihta
Wacati Itictara, isan ey uwro.

Eldescanso para el pueblo de Dios

7 Eyta bira baat Sir Ajcan Cadmuran Ey chihtd
rahcwi. Ey chihta cawi. Eyat wajacro:

Ah cutar Sirat wajac ba cucdj acat, 8 ey chi-
hta rdhctira yajti jawi. Sirat wacaro: “Ba
cohtinat cajc buru catu cut as ajc rahcti
ruhwujacro. As tec chijacro. Eyinatan
Meriba cubar cut, Masah cubar cut as ajc
rahcti ruhwujacro. Eyinat rahcti ruhwur
eyta, baatrd éytara yajti jawi. 9 Ajat ur
ay yajcan imarat bar itchacro. Ajat bara
cuarenta cuitar eyin bucoy cat, bucoy cat
ay obir yajacro. Eyta yajdac itchac cuar, as
tec chijacro. 10 Etar ba cohtinat eyta yajac
etar as turjacro. Turir ajmar ura séhwajacro:
‘Eyin urd bucoy bucoy tehmoro. Bucoy
cat, bucoy cat as chihta cati ruhwujacro,’
séhwajacro. 11 Etar éyinat tec chicayat, ajat
turir cat wajacro: ‘Ajat ajc istdn waquinro.
Eyin cajc ay bi cutar ohbac it aytiro,” wa-
jacro. ‘In et cuanti erar it aya bareyra,” ”
wajacro, Sirat.

12 Rabinu, eyta cudcayat yaji rahcwi. Eytair
bareyra, ¢ba ur ay bar waajaqui? ¢Sirat is Siwajar
sihwajaca? Eyta sihwayeyra, eyta wadyera Sir
cdmuran to bi chihtd rahcti wacayqueyra. 13 Sir

chihtd wacati acu ba rahra rahra tan wan tewi.
Ah cutar cuar ita rabar bucoyan bucoyan séoti eyta

tewi. Eyta tewyat, baat ur ay bar icar aya bareyra.
Sir chihtd rahcti ita bareyra. 14 Sirat is siwataan isat
wacati sthwataro. Cabar tinic ocso tas cuar eyta
sihwataro. Eyta yajcdyatan isan Jesucristo uran
wan sihwayqueyra.

15 Sirat wac bahjéc uchtaro:

Ah cutar Sirat wajac ba cucdj acat tewyat, ey chi-
hta rahctira yajti jawi. Ba cohtindat as ajc
rahcti ruhwur éytara, baatra rahctira yajti
jawi, wajacro.

16 Biyinat Sirat wajdc cucdch cuitar rahcuic
cuar cati ruhwujdctara, ajat eyin ojcor ehcunro.
Egipto cajc cut bin acsar waa rojoc im €yinat
cati ruhwujacro. Moisesat siu rojoc im éyinat Sir
chihta cati ruhwujacro. 17 Biyin acu Siran bara
cuarenta turjactara, ajat eyin ojcor ehcunro. Ur
ay bar yajaquin acu turjacro. Turir cajc buru catu
cuitar eyin tiwjacro. 18 Biyinan Sirat cajc ay bi cutar
ohbac it ayti siujactara, ajat eyin ojcor ehcunro. Sir
chihtd rahcti ruhwujdqueyinan cajc ay bi cutar it
ayti siujacro. 19 Etarwan éyinat Sir ajc rahcti etar
cajc ay bi cutar ohbac itin acu ajc waati rehjecro.

4

1 Eyta Cuacayat isan tan camti chécataro. Sirat
uwanima jor tanjaquin wajaquinro. Sir imatan ajc
tehmoti eyta tan jaquin wajaquinro. Sir chihta ey
rahcuic cab echi cudcayat, isan tan camti chacataro.
Eytair bdareyra ¢ba sicar bin cahujinat Sir chihta
rahcti rehca rabar rahcuata cuitar cab chac bah-
jaqui? ¢Sir jor tan wan it ayti siwajaqui? 2 Chihtd
ay bi eyin quino cat, is quino cat ehcujacro. Cuat
eyin quin ehcujac cuar, éyinat rahcti yajacro. Sir
ima chihta rahcti yajac etar Sir jor tan wan ititi
rehjecro. 3 Cuatdn is Sir chihta rahjac binan ey
chihta cuitar tan jaquin ac yinjacro. Rahcti eyin
quin Sirat wajacro:

Ba ac turir car chihtad tehmoti acu ajc istan
waquinro. As tan jaquir eyta, bara asi jor
in et cuanti eyta tan jaca bareyra, wajacro.

Récaram Sirat cajcan bahnac chac tihrjacro.

Bahndc cuan tihrjacro. 4Sirat carit cuitar wajacro.

Cucwoy ricar ojcor uchta wajacro:

Cucwoy ricaran Sir imat cajcan teyan bahndc chac
waar tan jdjacro, wajacro. 5 Bucoy cat uch
0jcor wajacro:

As tan jaquir eyta, éyinan asi jor eyta tan jaca
bareyra, wajacro.

6 Sirat ima jor tan jaquin wajac cuar, Moisés
owar béquinan eyta tan jacay yintiro. Eyinat chihta
ay bi cucdj cuitar rahcuic tacat, ur icar catiro. Eyta
cati rehquit Sir jor tan jacay yintiro. Moisés owar
bequin yinti cudcayat, cahujin Sir jor tan jacay yi-
nata binro. 7 Eyta cudcayat Sirat cab istiy chdjacro.
Ey jor tan jacay yinic cuitar cab istiy chajacro.
Itchareht, yajcajareht, Uchicri cuacayat, Davidat Sir
ajc cutar cab ey ojcor ehcujacro. Ah cutar ojcor
ehcujacro. Cahmoran uchta ehcujacro, ah cutar
binat rahcuayta acu:

Ah cutara chihtd eyta eyan baat cucdj cuitar
rahcuictara, ba ur icar catira yajti jawi.
8 Récaji Josueat israelin Canadn cajc cutar rocayat,
eyin ohbac tan chatiro. Josué chihtd cuitar eyin tan
chdjaquir waquit, Sirat tan jaquin acu cab istiy icur
acui chécajar binro. 9 Etarwan Sir tan jaquir eyta,
im uw cat eyta tan jaquin acu anto cab bahnac
chac béhtiro. 10 Biyinan Sir tan jaquir eyta tan
jacay yinyatan, éyinan acsar canar ruo bareyra. Sirat
canar yajquic etchac eyta, Sir uwat cat im eyta

etdyqueyra. 11 Eyta bira isan ijmdr cuitatrun eyta
jaw tan jaquin ac chihtd ey cacataro. Eytair bareyra,
is sicar bin cahujinat cat Sir chihta rahcti re-
hcayqueyra. Eyta tan jaquin acu yintirehcayqueyra.
Israélinat rahcti rehquit tan jati rehquir eyta is
sicar bin cahujin cat eyta rehcayqueyra.

12 Sir chihtd ajcan uran tahnacro. Espada ruhra
bucay biyan wanro. Espada ey cut sur yarsa que-
jquir eyta Sir chihtd cuitar ijmar urdn bitaratara,
ijmar tanan bitaratara itchacayqueyra. Ur icar bitar
sihwactara, ur cuitar icur yajca racartara bahnac
itchdcayqueyra. 13 Eyta cudcayat isat bitara utara
ay bar ydjquictara, Sir ub cahmar ruhcuajatro. Is
bahnaquinan ey ub acat waataro. Ehcuti ruhcua
racar tacat bitach ruhcuajatro. Ey cac cahmar waar
ehcwataro. Isat bitara yajactara ey quin ehcwataro.

Jestus es el gran sumo sacerdote

14Ts cuitar Sir quin waquin acu istiya sacerdote
cara yehnjacro. Eyan caran cuitro. Eyan cuacur
aba cuitar Sir ima quin cujacro. Jesus eyan eyro.
Eyan Sir ima waquijré. Eyta bira isat ey chihta
cajac ey wdcati chdcataro. 15Is cuitar waquib quin
is sacerdote cara quin Jesus quin Sisramat ur ay
baryajc ayit cat, yajtirehjecro. Is quin bitara ttara
ur ay bar yajc ayir eyta, ey quino cat eyta yajc
ayit cat, eyat ur ay bar yajti rehjecro. Etarwan
Uw Siuquib sacerdote cara eyat is tamo sehwar cue
rehquir isat ur ay bar yajti acu siwayqueyra. Is istir
tan Ucajar etar, isat ur ay bar yajti acu siwayqueyra.
16 Eyta bira isat Sir ojcor rooti conataro. Eyta
rooti conyat, Sirat is cuitar yajcayqueyra. Ijmarat

istir tan Ucajar etar, eyat is racar rehquit is cuitar
yajcayqueyra.

S

1 Sacerdote cdrinan uw cuitar Sir quin waquin
acu caquir yin ayro. Uw tac icar bin caquir yin
ayro. Uw cuitar waquin acu sacerdote carin yin
ayro. Eyta yinir uwat Sir tayar yajac tunin acu
ruwa yauwir wahnro. Uw cuitar Sir acu racar
Wicata bin cat wicaro. 2 Uw cuitar waquin sacer-
dote carin cat is uw sicar binra, éyinat cat ur ay bar
yajcaro. Eyta rehquit istiti eyin quin, ura bar eyin
quin técuati siwro. 3 Eyta bira uwat ay bar yajac
tayar cat, imarat ay bar yajac tayar cat, tunin acu
ruwa yauwir wahnro.

4 Uw ima chihtd cuitari sacerdote cara yehna
béreyra. Ima chihtd cuitar yehnti cuar, Sir imat
eyta yehnin acu cdcaro. Sir imat Aardn sacerdote
cara yehnin acu caquir eyta, sacerdote carin yinin
éyinra Sir imat cdcata binro. 5 Eyta cat Jesucristoan
ima chihta cuitari sacerdote cara yéhntiro. Cuatan
Sir ima chihtd cuitar sacerdote yehnin acu uchta
waquir cajacro:

Bahan as waquijré. Ah wacaro: “Bahan ajmaray
quéneyro,” wajacro, Sirat.

6 Carit istiy icar uchta cat wajacro:

Bahan sacerdodtean bur cut suw cut rehcayqueyra.
Melquisedec sacerdote yehnjac eyta, bah
cat eyta yehndyqueyra, wajacro, Sirat.

7 Jesus cajc uch cutar ita rabar, Sir ojcor con-
jacro. Sir quin chijacro. O rabar conjacro. Je-
susat ima yau ayti siwata Sir quin chijacro. Sir

ima chihtd cuitar siu cuntara eyta siwayta acu con-
jacro. Eyta cona rabar Jesusat Sir ima chihtd yajca
racar rehjecro. Eyta yajca racar conyat Sirat rah-
jacro. 8]Jesus Sir waquij cuar, uwat ruhwujacro.
Ruhwayat icar awat Sir chihtd tehmoti yajquic
sinjacro. 9 Eyta caba sinjac rehquit, imat uw bah-
naquin siwin acu yehnjacro. Eyatan uw eyta
siuyat, uwan cuacur Sir jor bur cut suw cut itataro.
Ey chihta cac éyinan Sir jor itataro. 10 Caba sin-
jac etar Melquisedec sacerdote cara yehnjac eyta,
Sirat ey cat im eyta yehn ayjacro.

Peligro de renunciar ala fe

11 Ey chihtd ojcor isat cuit ehcun sihwaro. Eyta
cuar baat orac rahcuayta ehcun acu canaran
abayro. Baat ey chihta rahcui cun bar etar isat ay
€hcwajatro. 12 Baatdn Sir chihtd rahcuay ocuajacan
Uchicriro. Ah cutar baat uchicri cahujin siwic icar
chdcata binro. Baat eyta siwic icar chacata bin
cuar baat siwtiro. Baan siwquin tdyoro, ba acsar
siwin acu. Chihta baat récaji rahjac eya bucoy
sinin acu siwquin tayoro. 13 Buwdachcuarat ira ubir
cohjor eyta baat cat chauwan cuit bi sinajatro.
Buwadchcuarat sutd suhwir eyta baat cat chihta
récaji rahjac ey bucoy bucoy rahcuir sinataro. Baat
ur ay yajquic ayra sintiro. 14 Eyta cuar biyinat icdr
aytara, icur ay bdrtara istic sinyatan, éyinat acsar
chihtadn cuit sinataro. Eyinat ur ay yajca rabar
bitara yajcatatara sinjacro. Sasa bahnac cun tihryat
ira ubir cohr eyta, sinjac éyinat cat acsar chihta
cuit sinataro.

6

1Eyta bira Jesucristo chihtd cahmor sinjac eyra
bucoy bucoy ictur obir sinajatro. Ey chihta caba sin-
jac etar icur obir sinajatro. Eyta cudcayat Sir chihta
acsar ey cuit sinataro. Bihtin urdn wan rehquin acu
acsar sinataro. Récaji isat ba quin ur ay bar yajquic
etata wajacro. Ay bar yajquic tehmota wajacro.
Bachan chihtan cuayir bi yajquic ey etata wajacro.
Sir tamoan sihwata wajacro. 2 Sir ub cahmor rih
cut siwata chihtd cat ehcujacro. Sir Ajcan Cdmuran
Eyan uw uricar chdcayta acu atcara chaquic chihta
cat ehcujacro. Sdacajaquin sicor yinata chihtd cat
ehcujacro. Cabar tinic cab cucayat tayar yajac
ques uw cuécwata chihtd cat ehcujacro. Chihta eya
bucoy bucoy icur ébiri siwajatro. 3 Eyta bira isat
acsar siwinro. Sirat is quin ajc waacayat, acsar
siwinro.

46 Uw cahujinat ur icar Sir chihtd rahcuir
Sinjaquinro. Eyta sinir Sirat wiquey eyin ur icar
cdjaquinro. Eyin ur icara Sir Ajcan Camuran Ey
wijaquinro. Eyinatan Sir chihtd tamo ayan cuit
sthwajaquinro. Ajcan uran cuacur bin eyin ur icar
chdjaquinro. Eyta cuar éyinat sicor Sir chihtd waca
téjecro. Eyta waca tejec etar, eyin quin bucoy ur
ay bitach tehmo ayajatro. Bucoy Sir chihta bitach
cac ayajatro. Eymat Sir waqa caruc ojcor yaujac
éytaan wan yajcaro. Eyinat ydjqueyan uw ubot Sir
wacja buror sisir eyta yajcaro. Imar chihta cuitar
Jesucristo bucoy bucoy ruhwuro. Eyta cudcayat
eyin bucoy ur ayra bitach chac ayajatro.

7Ey uwa Uchtaan wanro. Cajc cutara riwa ayir
cuitar, cajc eyat rih ey suhwro. Eyta suhwir
rihat siwjac cuitar ira yehnro. Sirat obir yajc

etar cajc ey cuitar ira yehnro. 8 Eyta cuar cajc
ey cutar ira yehnti cuar, tthwa yehnictara, cacha
yehnictara, cajc eyan icur acui batro. Eyta rehquit
Sirat bar ruhwataro. Cajc eyan oc cut wahnataro.
Eytaan wan biyinatan Sir chihtd rahcuir car wacati
yajcayatan, Sirat eyin obir yajcayqueyra. Cuat
biyinatan chihtd ey rahcuir cat Sir ima chihtd yajti
waca técayatan, Sirat eyin cuécwayqueyra.

La esperanza que nos mantiene firmes

9 Chahrinu, isat eyta waquic cuar, bara éytai bar
Oraro. Isat ba tamo sihwatan, Sirat ba siujacro. Ba
siujac etar baat ur ay yajcaro. 10 Baat Sir ac to
yajacro. Baat Sir sehndc rehquit ey chiwa obir
yajacro. Acsar cat eyta obir yajcaro. Eyta obir
yajcayat, Sirat baat yajaquey istitira rehca bareyra.
Siratra bahnac ay yajc etar istitira rehca bareyra.
11 Isat baan Sir chihtd cuitar tehmoti it ay cunro.
Cuacurbec ocso tas, baan im eyta urad tehmotiit ay
cunro. Ba eyta ityat, Sirat ba cuacur bec acor ahni
itayqueyra. 12 Eyta ityat baat Sir chihtd yajquin acu
quehsir yar rehca bareyra. Sir imat is cohtin obir
yajquin wac bahjac chihtan éyinat wdcati cajacro.
Sirat eyta yajquic acor cohtin séoti itchacro. Eyta
ityat Sirat eyin obir yajacro. Baan eyta wacati, séoti
yajcayat, Sirat ba cat obir yajcayqueyra. Isat eyta
sihwar baan eyta tehmoti it ay cunro.

13 Sir imat Abraham ac yajquin wac bahjéc chi-
hta sihwawi. Uwat uni tewquey cahujinat istayta
acu uchta wacaro: “Ajat uni watitara, Sirat as
Cuécwataro,” wacaro. Cuatan Sir ima cuit bin istiy
bér etar, eyat uni watitara, biyati cuéwajatro. Eyta
Cudcayat Sirat Abraham ac imat yajquin waquin

yehnyat, ima ajca awtr cuitar wajacro: 14 “Asan
Sitro. Ajat uni wacaro. Ajat bah ac ay yajquinro.
Bah bdmcara sawu bahnajar wiquinro,” wajacro.
15 Etar Abrahaman Sirat eyta wiquin wac bahjac
yajquic acor séoti itchacro. Eyta itchareht Sir chihta
cuitar Abraham bomcarin sawu bahnajar cohna
bijacro.

16 Siran uw bahnaquin cuitatro. Etar uwat uni
wajac ey cahujinat rahcuayta acu Sir cac cahm
waquir tewro. Uwat rahra rahra tecuay yinyat,
uni wajac istayta acu uchta wacaro: “Ajat uni
watitara, Sirat as cuécwataro,” wacaro. Eyta wa-
cayat, bahnaquinat ititan, uni wacaro. 17 Eyta cat,
Sir imat wac bahjac eyan, sicor wacati yajcata
rehjecro. Sicor wacati yajcata chihta uw quin
rahcua ay cun rehjecro. Eyta rahcua ay cun cuar,
Sirima cuitra istiy batro. Bi cac cahmari wacajatro.
Eyta cudcayat ima ajc eya awur cuitar wajacro.
18 Eyta cudcayat Sir ima ajc awujdc etar, Sir iméat
wajac etar bitach téhmojotro. Imat wajac cuitar
jaw im ajc awur cuitar jaw wajac etar téhmojotro.
Eyta cudcayat Sir chihtd wac bahjac ey isat bayuti
rahcudtaro. Isat ey ojcor is siwin conyat, eyat
is siwin wajacro. Sirat eyta wajac etar is siwic
acor ahni itataro. 19 Eyta jaw is quin wac bahjac
rehquit sicor téhmojotro Waca béreyra Sir imat
cuacur cuar wajac etar eyta yajquic acor isan ahni
itataro. 20 Cuacur Sir ima jor Jesus is cuitar wacay
is cahmor bijacro. Eya sacerdote cara yehnar,
Melquisédequin urdn wan sacerdote yehnar, Sir jor
etiti rehcaro. Sir quin is cuitar etiti wacaro.

7

Jesus, sacerdote de la misma clase que
Melquisedec

1 Melquisedec eya pueblo Salem cara
chajaquinro. Melquisedec Sir cac cahm sacerdote
yehnjaquinro. Cuacur Sir bahnac cuitar ey cac
cahm sacerdote yehnjdquinro, uw cuitar waquin
acu. Abraham cajcistiy reyin burbar yajquir, sicor
racayat, tihrjacro. Ey racayat acam bir tihrjacro.
Tihrir cat Melquisédecat Abraham quin wajacro.

—Sirat ba cuitar yajwi, wajacro.

2Melquisédecat eyta tihryat, eyta wacayat, Abra-
hamat ima oya sicar cat, ray sicar cat, at cut ruwa
yehw rojoc sicar cat, ucasi bin sicar ubisti, ucasi
bin sicar ubisti, ucasi bin sicar ubisti, Melquisedec
at icar wijacro. Ajc “Melquisedec,” awuc eyra
cara reya ura ay bin ojcor wacaro. Ey pueblo
Salem cuitar reyro. Ajc “Salem” awuc eyra tan
wan itic ojcor wacaro. 3 Melquisedec tet Ojcotra,
ey ab Ojcotra, ey cohtin Ojcotra icuri ehcutiro. Ey
yehnjac ojcor cat, werjay cutar chinjac ojcor cat
icuri ehcutiro. Bitar yajactara ey ojcor ehcuti etar,
eya sacerdote tehmoti im eyta rehcaro. Eyta ojcor
ehcuti etar Sir waquij rehquir éytaan wan rehcaro.

4Ey caran cuit rehcaro. Eyta etar récaram cohtd
Abrahamat oyan, rayan, at cut ruwan, icuran
biyan siujac bin sicar, ucasi bin sicar ubisti, ucasi
bin sicar ubisti, ucasi bin sicar ubisti ey at icar
wijacro. 5 Levitinat yajquir eyta, Melquisédecat cah-
mor yajacro. Levi bOmcara cohna bahjaquinan sac-
erdotein yinjacro. Levitin sacerotein yinjacro. Sac-
erdodtein yinjaquin acu uwat racar wicata waquir



Hebreos 7:6 xXvii Hebreos 7:11

chajacro. Uwat icuran biyan sicara, ucasi bin
sicar ubisti, ucasi bin sicar ubisti, ucasi bin sicar
Ubisti wicata waquir chdjacro. Bachan chihtan carit
cuitar eyta wiquin cuihsu bahjacro. Levi rabin
Abraham imat cohna bahjac cuar, ey bomcarinat
Levitin acu wiquin waquir chdjacro. ¢ Melquisedec
eya Levi bOmcarin uwi batro. Levitini batro. Eyta
cuar Abrahamat ey acu icuran biyan ucasi bin
Sicara Ubisti, ucasi bin sicara ubisti wijacro. Sir imat
Abraham ac ay yajquin wac bahjac cuar Abra-
hamat Melquisedec ac racar wijacro. Eyta wicayat
Melquisédecat Abraham cuitar sehwar wajacro:
“Sirat ba cuitar yajwi,” wajacro. 7 Uch sihwawi.
Uw bahndaquinat ititan, caran cuit eyat chiwa cuitar
wacaro. Etarwan Melquisédecan Abraham cuitro.
8 Levi bOmcarinra sacerdoteinan itchareht istiy is-
tly yarata cuar uwat eyin ac racar icur bi sicar
wicaro. Cuatdn Melquisédecra yarti binan wan

rehcaro. 9-10 Levitin tamo uchta sthwawi: Levitin
anto Abrahamat cohnti cuacayat, Abraham imat

imay sicar bin Melquisedec at icar racar wijacro.
Abraham imat Melquisedec quin racar wicayat,
Levitin imdrinat cat wiquir éytaro. Levitinan Abra-
ham imé&t cohnata etar Abrahamat racar wicayat
Levitin imarinat wiquir éytaro.

11 Levitinat uw cuitar Sir ojcor caba conata
sehwar, Moisesat ima chihtd siw bahjacro.
Eyta cuar Levitin chihtd cuitar uwan Sir ub
cahmor orac chdcajatro. Orac chdacatair waquit
Sirat sacerdOtein téhmojor binro. Sacerdotein
Levitinan Ucajar binro. Aaron sacerddtean wan
chdjaquinan Ucajar binro. Eyin chihtd cuitar
orac chacatair waquit sacerdote istiy icur acui

chacajatro. Melquisedec uran wan bi icur acui
chdcajatro. 12 Cudcayat cat sacerdote tehmoyatra,
bachan chihtdn cat tehmoro. 13 Eyta tehmar
istiy chdcayat sacerdote Levitini chdécajatro. Eyta
tehmar chaqueyra récaji chati bin sicar chajacro.
Sir usi rudn acu récaji ruoti bi sicar chajacro.
14 Eyta cudcayat is Cara Jesucristora Juda bdmcatro.
Cudcayat cat Judd bOmcarin sicar sacerdote yinin
Ojcotra Moisesat icuri ehcuti bahtiro. Eyta cudcayat
Jesucristo sacerdote yehnin acu bachan chihtan
cat, sacerddtein cat tehmojocro.

15 Sacerdote istiy Melquisedec uran wan bi
yehnjacro. 16 Eyra sacerdote bomcar sicar bini ba-
tro. Eyta bar cuar, sacerdote yehnjacro. Moisesat
wac bahjac chihta cuitari yéhntiro. Cuatan eyra
cudcajar bi, yarajar birehquit, sacerdote yehnjacro.
17 Sir carit cuitar ey ojcor wajacro:

Bahan sacerdote bur cut suw cut rehcayqueyra.
Bah cat Melquisedec sacerdote rehquir eyta
rehcayqueyra, wajacro.

18 Bachan chihtan récaji wac bahjac cuitatra caba

yajcajatro. Chihta eyra cabai bar etar tehmojocro.

19 Chiht4 ey cuitar uw ur ay waajar etar tehmo-

jocro. Cuatdn chihtd istiy ayan cuit bi waquir

chdjacro. Ey chihtd cuitar isan Sir owar tan wan
chdcaro.

20Sacerddtein tehmdristiy chajac eyra, Siratima
ajc awur cuitar chdjacro. 21 Récaji uwa sacerdote
yinin dcuan, icuri tewti cuar yinjacro. Cuat istiy
chajac eyra tehmoti acu ima ajca awur cuitar
chajacro. Sir carit cuitar wacaro:

Sirat ima ajca awur cuitar uni wajacro. Ajc istan

tehmoti wajacro: “Bah sacerdote bur cut

suw cut rehcayqueyra,” wajacro.
22 Etarwan chihtd ayan cuit bi is quin wac bah-
jacro. Jesus ima tehmoti acu sacerdote yehnjacro.
23 Cahmotra sacerdoétein rica quir bin yinjacro.
Itchareht ydjcajareht istiy yaryat, istiy yaryat uw
cuitar waquic cat et bahjacro. Yaryat, uw quin
Sir chihtd ehcuc cat et bahjacro. Eyta etar rica
quir bin istiy cat, istiy cat yinjacro. 24 Cuatan Jesus
yehnar yarti im eyta estaji rehcaro. Etarwan eya

sacerdote tehmoti rehcaro. 25 Sacerdote tehmoti
rehquit, uwa siwir car, bur cut suw cut eyin obir

yajcayqueyra. Biyinan ey chihtd cuitar Sir acu sasa
jacayatan, eyin cuitar bur cut suw cut wacayqueyra.

26 Sacerdote cara is cuitar caba wacata eyan
Jesusan eyro. Eyan Sir imay ajquir chdjacro. Ey-
atan Sir tayar yajti binro. Ur ay batra yajtiro.
Eyan ur ay bar bin owari batro. Eyan Sir owar
cuacur itay bijacro. 27 Cdhmotra sacerddteinat riy
istiy, riy istiy, riy istiy imarat Sir tayar yajac ibtu
tunjacro. Eyta tunin acu uchta yajacro. Ruwa
yauwir wahnjacro. Imarat Sir tayar yajac tunir
yahncut uwat Sir tayar yajac cat tunin acu bu-
coy ruw wahnjacro. Cuatan Jesusra tayar bar
etar ruwa icdr acui wahnajatro. Acsar uw cuitar
tayar tunin ac bucoy bucoy ruwa wahntiro. Bucoy
bucoy wahnti cuar uw cuitar caba tunin ac ima
yauwin acu ajc waajacro. Eyta yauyat, icar istan
yauyat uwat Sir tayar yajac ey caba tun waajacro.
28 Cahmotra bachan chihtdn cuitar uwan tayar ji
binan, sacerddtein yinjacro. Eyta cuar bachan chi-
htan tehmo yahncut Sirat ima ajc awur cuitar ajc
istdn wajacro. Eyta waquir ima wacja sacerdote

yehnin wajacro. Wacja eya bur cut suw cut tayar
bar caba rehcayqueyra.

8

Jests, abogado de un nuevo pacto

1 Etarwan isat ehcujaqueyan Uchtaro. Is cuitar
waquin acu urd ayan cuit bi sacerdote yehnjacro.
Jesucristoan eyro. Eyan cuacur Sir owdr itro.

Buc owdr uw acu carin rehcaro. 2 Cahmor sac-
erdoteinat ruw uma usi Sir quin uw cuitar con-

jacro. Im éytaan wan Jesucristo sacerdote yehnar
cat uw cuitar conro. Cuatan éyatra, cuacur Sir
ima jor rehca rabar conro. 3 Sacerdote cdrinat
uw cuitar Sir quin waquin acu ruwa cat, ira cat
wahnar wiquin waquir chdjacro. Im eyta cat isat
ititan, Jesucristoat Sir quin uw cuitar waquin acu
ictirtara wicataro. 4 Jesucristo cajc uch cutarir
waquit, eya sacerdote yéhnajatro. Cajc uch cu-
tra bachan chihtan cuitar sacerdote yinir ruwa
wahnquinra chero. 5 Sacerdote cajc uch cutar
éyinatra Sir ac yajcata bi éytaan wan yajcaro. Eyta
cuar eyra cabach batro. Cahmor Sir tamo sihwan
ac ruw uma ubach tuwin rehcayat, Sirat Moisés
quin bitara tuwatatara ehcujacro. “Cuabara cuitar
bah quin bitara tuwin ehcujactara, bahat eta jaw
tuwi. Eta jaw tehmoti tuwi,” wajacro. Etar-
wan cuacur cuitar Sir ub cahmor caba yajquir
eyta cajc uch cutar eyta yajquit cat cabach yajtiro.
6 Eyta chihtara Jesucristo is acu sacerdote yehnar
cat eyat ydjqueyan ayan cuitro. Sacerdote cahu-
jinat ydjqueyra cutiro. Siran uw owar tan wan
chaquin acu chihta tewjaqueyan Jesucristo eyat

caba Orojocro. Ey chihtdn ayan cuitro. Cahmor
sacerdote chihtd eyra cutiro. Sirat imat sacerdote
chihta cuitar bitara yajquin wac bahjactara ayan
tdhnaqui batro. Cuatdn Jesucristo chihtad cuitar
Sirat uw ac bitara yajcata eyan ayan cuitro.

7 Chihtd cahmor chdjaqueyan caba rehjequir
waquit, yahncutra chihtd istiy icar acui chacajar
binro. & Cahmor chihtd eya cdbai bar etar Sirat
sehwar uchta wajacro:

Sirat wacaro: Itchareht ydjcajareht asan israelin
owadr, judain owar tan wan chaquin acu
chihtd istiy chdquinro. 9 Ajat eyin cohtin
Egipto cajc cut bin siwir cat eyin acu chi-
hta chdjacro. Chihtd cohtin ac chaquir
eyta, eyta bin chaca béreyra. Eyin acu chi-
hta ajquir bin chaquinro. Ajat eyin cohtin
sehnac rehquit siujacro. Siujac cuar, éyinat
as chihta cajaquey waca téjecro. Eyta waca
técayat ajat eyin obir yajti ajca bar téjecro, -
wajacro, Sirat-. 10 Etar cab cucayat ajat chi-
hta istiy chdquinro. Israelin owdr tan wan
chaquin acu chihtd istiy chaquinro. Chihta
eya ajat eyin ur icar chaquinro. Eyin ur icar
imarat bitara yajcatatara chihta chaquinro.
Etar asan eyin acu Sir rehquit obir ya-
jquinro. Rahra cat éyinan as acu ajmar
sasd rehcdyqueyra. 11 Chihtd bahnaquin
ur icar chacayat, éyinat cahujin quin siwa
bareyra. Rabin quin “Sir tamo sihwan acu
sinwi,” waca bdreyra. Bahndquinat, carinat
cat, cudyinat cat as uran bitdratara it etar,
icar acui siwajatro. 12 Ajatan éyinat as tayar

yajac tamo sehwa bdareyra. Eyinat tayar

yajac eyan ajat sicor tayar bar chaquinro.
Sirat carit cuitar eyta wajacro. 13 Sirat chi-
hta istiy ojcor wacaro. Eyta waquic etar récaji
chihtd tewjaqueyra bar tehmojocro. Bi tehmar
tehmojdctara, cahmor eyra cumarir wa bahr chac
bahcaro. Bucoy wati acu chac bahcaro.

9

El santuario en la tierra y el santuario en los
cielos

1Chihtd récaji wic bahjac cuitar Sir tamo sihwan
acu uwat bitara yajcatatara waquir chdjacro. Chi-
htd eyta chajac ey cuitaran ruw uma ubach bitara
tuwdtatara wajacro. 2 Etar cajc uch cut uwat
ruw uma ubach uchta tuwjacro. Ubach tan sar
wahwun acu oya quer ricarwar rudjacro. Quer
watar wihar ey tan sar oca teba cat, pan mesa
cat oror chajacro. Eyta oror chajac ey cuitar pan
cat chajacro. Quer watar wihar ey tan sar Sir
ojcor conic usi awujacro. 3 Oya quer wicdn sar
usi istiyrd. Ey ojcor Sir wiquic usi awujacro. 4 Sir
wiquic usar inan ay bi wahnin mesa chdjacro. Ey
sar Sir cajon cat chajacro. Cajon ey cuitchin oro
anjaquinro. Oro soya cat cajon ey sar chajacro.
Oro soya sar cucuan wan cuasday bi ajca mana
chajaquinro. Cohtd Aardn tec cat cajon ey sar
chajaquinro. Tec ey ojcor suw bihnjaquinro. Sir ima
chihtanac ohna cuitar cuihsujacey catcajon ey sar
chajacro. Cahmor cohtin acu Sirat yajac chihta tan
chinti sihwan acu cajon sar eyta chdjacro. > Cajon
ey arcutar Sir cacman wan Orojocan bucay chdjacro.

Sir cacman wan Orojoquey éctara chi Orojocro. Sir
ima esar rehc etar eyta chajacro. Eyta chaquir
uwat ititan, cajon ey cuitar ab cuic cuic chaquir
cuitar Sir tayar tunro. Ajat ba quin acsar ehcwata
cuar chihtd ey bahndc icur acui récaji éhcwajatro.

6 Sir ruw uma ubach eyta oror cat sacerdotein
cuan istiy, cuan istiy Sir ojcor conic usi rauro.
Sir acu inan ay bi wahnin ac rauro. 7 Cuatdn Sir
wiquic usi sacerdote caran bara icar icar istandc,

baraicar icar istandc rauro. Esar rauwa rabar ab
sijacan ator beya rabar rauro. Imat istiti rabar

Sir tayar yajac cat, uw cahujinat istiti rabar Sir
tayar yajdc cat tunin ac ab ator bécaro. 8 Sir Ajcan
Camuran Eyat ruw uma ubach icar eta jaw yajquin
wajacro. Uwat eyta yajquir itit, Sir ojcor conic cu-
tar étana rauwata binro. Sir ojcor conic Usian anto
tehmoti etar ey sar rauwata binro. Cuatan acsar Sir
ima wiquic satra rauwajar binro. Rauwajar chihta
sihwayta acu eta jaw yajquin wajacro. 9 Sirat ah
cutar yajcata chihtdn uwat récaji sihwan acu ruw
uma ubach icar eta jaw yajquin wajacro. Uwat
eyta yajquin wacayat, chihtad uch ojcor waquin
acu cat eyta yajc ayjacro. Ruwa wahnic cuar, ritat
wiquic cuar, uwa urd ayra wadjatro. Ah cutar
uwat ur ay waajar chihta sihwayta acu récaji eta
jaw yajquin wajacro. 10 Bach cudcayat uwat ictr
COhtatara, icur yahtatara, bitara sucudtatara ey chi-
hta sinro. Sirat chihtd bahnac tehmoc acat tas eyta
bach yajcaro.

11 Bach eyta yajquic cuar, itchareht Jesucristo
sacerdote cara yehnjacro. Sirat uw ac icuran
biyan ay yajquin bi eyan is acu eyta yajquin acu
sacerdote cara yehnjacro. Eyta yehnar cuacur aba

cuitar Sir ima quin bijacro. Is cuitar waquin acu
cuacur abd cuitar Sir ima quin bijac etar, eyan
ayan cuitro. Cahmor sacerddtein ruw uma ubach
cuitar rauwir car Jesucristoat yajquir etach yajtiro.
Ruw uma ubach sacerdotein ratjaquey uw im at
cut tuwjaquinro. Cajc uch cut icuran biyan sicara
tuwjaquinro. 12 Cuatan Jesucristo eyta yehnar
cuacur aba cut Sir ima usi raujacro. Icar istan
rauwir cat, caba yajacro. Cahmor sacerdoteinat
Sir wiquic usar rauyat cabir ab cut, vaca ab cut,
Sir tayar tunin sihwar, ab ey béjecro. Cuat Jesusat
cabir ab cuti, vaca ab cuti Sir tayar tunin ac beti
cuar, icar istan rauwir im ab cut bahnac caba
tunjacro. Bur cut suw cut tehmoti ac tunjacro.
13 Sacerdoteinat cabir aban, vaca aban, vaca wah-
njac buran uw cuitar cuic cuic chaquir cuitar Sir
ub cahmar uw cuitchin ey sujacro. 14 Cuatdn
Jesucristo chinir im aban to bijacro. Eyatima urdn
ajcan tayar bar etar, uwat Sir tayar yajac tunin ac
ima aban to bijacro. Eyat tayar yajti cuar, aban to
bir chinjacro. Etarwan ima aban to bir cuitar baat
ay bar yajac tayar sicor tayar bar chdjacro. Isan
ur ay bar yajac tayar ques sacata binro. Eyta cuar
eyat isan tayar bar chdjacro. Isan tayar bar chajac
rehquit, Sir tamo caba sihwataro. Sir ojcor caba
conataro.

Elsacrificio de Cristo
15 Eytaan chihtd yahncut ehcujaquey cuitar Je-
sucristoat uwan Sir jor tan wan chaquin acu caba
Orojocro. Sir imat uw obir yajquin wac bahjac eyan
caba rehcayta acu Grojocro. Sir imdy cdjaquin obir
yajcayta acu Orojocro. Sirat eyin im jor bur cut

suw cut itin acu wajaquinro. Cahmor chihtd cuitar
uwat caba yajti rehquit, Sir tayar yajacro. Eyta
cuar eyta tayar yajac eyan tayar bdar jaquin acu
Jesus chinir cuitar tunjacro.

16-17 Uwat ima chinir cuitar imdy icuran biyan
rehrin acu chac bahtatara ehcun acu carit cuitar
cuihsu bahcaro. Anto chinti cuat echi cuihsu bah-
caro. Eyat eyta cuihsu cuar, ima echi ityat, imay
icuran biyan cahujin quin chaw wica bareyra.
Biyin ac chac bahta cuihsujactara, anto chinti cu-
atra eyin at icar witiro. Cuatdn cuihsujaquey bar
chinjac chihta ay ityat, eyin at icar wicataro. Ey-
taan wan Jesucristo chinyat Sir imat wiquin wac
bahjéc ey is quin wijacro. 18 Etarwan chihta cah-
mor wac bahjac ey cat aban to bir cuitar orojocro.
19 Cahmor Sirat wajac chihtd, Moisesat uw bah-
naquin quin ehcujacro. Eyta ehcur cuitar vaca
sasa cat, cabir cat yauwir ab uhcajacro. Ab ey rih
jaw rihnor chdjacro. Rihnor hisopo carucua ojcor
Obasa anard buw bi questajacro. Eyta questar ab
ey sic siwjacro. Eyta siwir, carit cuitar cat, uw
cuitar cat ab ey cuic cuic chdjacro. 20 Eyta cuic cuic
chaca rabar wajacro: “Ab cuic cuic chaquey chi-
hta Uchtaro. Baat Sir chihta bahnac caquin waquic
chihtaro. Sirat rahra cat ba cuitar waquin waquic
chihtaro,” wajacro. “Ab cuic cuic chaquir cuitar
ba quin ehcuro. Sir imat ba ac yajquin wajdc
eyan tehmoti yajcata ehcuro,” wajacro. 21 Carit
cuitar cat, uw cuitar cat ab cuic cuic chajacro. Sir
ruw uma ubach cuitar cat ab cuic cuic chajacro.
Soya Sir usar bin cuitar cat eyta chdjacro. 22 Eyta

cat Moisés bachan chihtan cuitar bahnac Sir ub
cahmar tayar chaquin acu ab beta binro. Ab biti

cuacayat, uwat Sir tayar yajac, tayar batra chaca
bareyra.

Elsacrificio de Cristo quita el pecado

23 Cajc uch cut Sir ruw uma ubachan, soyan,
icuran biyan eta jaw sujacro. Cuacur aba cuitar
Sir imayan wan etar eta jaw sujacro. Cuatan
cuacur aba cut Sir queney quin beyin acu ayan
cuit sucuata binro. Ruwa ab cut caba sucuajatro.
24TJesucristo is cuitar wacay yehnyat, Sir ruw uma
ubach icari rautiro. Uwat at cut tuwjac ubach

sari rautlro Sir im uUsian wan bi sar rautiro. Cu-
atan cuacur aba im icar bijacro. Sir ima quin

bijacro, is cuitar waquin acu. 25 Jesucristoat Sir
quin is cuitar wacayat, sacerdote carat yajquic
ayan cuit yajacro. Sacerdote carat bara istiy, bara
istiy, bucoyan, bucoyan ruwa ab ji Sir wiquic usi
rauro. Ima abi bar ey beya rabar rauro. Cu-
atan Jesucristo isat tayar yajac tunin acu bucoy,
bucoy chintiro. 26 Eyat cahmor sacerdodteinat ya-
jquir eyta yajquir waquit, eyat récaji cajc cuanjac
cuar bucoyan bucoyan chinata rehquic 6raro. Cu-
atan ah cutar cabar tin cab cu racayat ey wiquir
car uwat tayar yajacan icar istandc bahnac caba
tunjacro. Ima chinir cuitar, icar istanac caba
bahndc tuinjacro. 27 Eyta cat Sirat uw bahndquinan
icar istan chinin acu waquir chdjacro. Chinyat
Sirat uw eyin urd wahitin acu waquir chdjacro.
28 Eytaan wan Jesucristoan uwat Sir tayar yajac
tunin ac icar istan chinjacro. Etar bucoy cat
wicdyqueyra. Bucoy wicayat, uwat Sir tayar yajac
tunin acui wica bareyra. Cuatan im uw sibeyin acu

wicayqueyra. Biyin ima wiquic acor séoti ityat, eyin
si beyin acu wicayqueyra.

1 Bachan chihtdn cuitar Sir chihtd bahnaqui
ehcutiro. Bahndac bar cuar, chihta eyan Sir chihta
quéseyaro. Yahncut ehcwata quéseyaro. Eyta bira
chihtd ey cuitar uwan Sir jor tan wan chaquin
acu yajquit cat cabai batro. Uwat Sir owar tenan
sehwar, bara istiy, bara istiy ruwa wahnar, Sir
ac wicaro. Eyta cuar ruwa wahnar wiquir étana
cuitar, Sir tayar batra chdcajatro. 2 Eyta wahndr
wiquir cuitar tayar bar chdcatair waquit, Sir acu
ruwa wahnic ey cat etata binro. Sir acu ruwa
wahn ayqueyin tayar bar waatair waquit, eyin
tdyarat acsar cudcajar binro. 3 Uwat bara istiy, bara
istly Sir acu ruwa wahna rabar, imat Sir tayar
yajac tamo sihwaro. 4 Eyta cuar ruwa wahndar
cuitar vaca ab cabir ab bir cuitar, uwat Sir tayar
yajac bitach tunajatro.

5 Eyta cudcayat Jesucristo cajc uch cut wiquir car
Sir quin wajacro:

Siru, uwat bah quin ruwa wahnar wiquey bahat
ey racari batro. Bahat ey rdcari bar etar
asan sibdrji yehn dyjacro. 6 Uwat tayar yajac
tunin ac ruwa racar wahnar wiquic cuar
bahan ey racaribatro. 7Bahatruwa ey racar
bar etar ajat wacaro. Bah carit cuitar as
ojcor cuihsujaquey ajat wacaro: “As usar
rajacro. Siru, ajat bah chihta yajcay ra-
jacro.”

Sir carit cuitar eyta cuihsa bahjacro. 8 Sir carit

cuitar récaram uchta wajacro. Ruwa yauwir

wahndr wiqueyan Sirat racari batro. Tayar yajac
tunin ac wiqueyan, Sirat racari batro. Ey wahnar
wicayat Siran ahni batro. Eyta wajac ojcor
sthwawi. Bachan chihtan cuitar eyta wahnar wijac
cuar, Siran ahni batro. 9 Etar cutar Jesucristoat
wajacro: “Bi yajcayatan bah ahni chdacatatara, ajat
ey yajcay rajacro,” wajacro. Sir ima wacjat eyta
waquir cuitar chihtd cahmor bi tehmar chihta
istiy chdjacro. 10 Chihtd yahncutbi cuitarisan ur ay
rehcayta acu Sir imdy ajquir chdjacro. Jesus sibar
yauwir cuitar, uw ur ay caba waayta acu Jesusan
icar istan chinjacro.

11 Sacerdote bahndquinat riy istiy, riy istiy Sir
acu ruoro. Bucoy, bucoy ruwa wahnar uwat Sir
tayar yajac tunin acu wiquic cuar, ey cuitar Sir
tayar caba tunajatro. 12 Cuatdn Jesucristo iman
icar istan chinir cuitar, uwat Sir tayar yajac caba
tunjacro. Eyta tunir car Sir owar cuacur itay
raudjacro. Erar Sir owar uw ayin acu itay yehnjacro.
13 Ima quehsi eyin Sirat cuac ocso tas eya Sir
owar itay raujacro. 14 Jesucristo icar istan chinir
cuitar icar istan aban to bir cuitar, Sir ub cahmar
uw ur ay waayta acu chdjacro. Blyinan Sir imay
ajquir chdjactara, Sir ub cahmar ur ay waayta acu
chajacro.

15 Sir Ajcan Camuran Eyat cat is quin im eyta uni
wajacro. Eyat Sirat wajaquey carit cuitar uchta
cuihsujacro:

16 Etar cab cucayat ajat chihtd istiy chdquinro. Asan
israelin owar tan wan chaquin acu chihta
istiy chaquinro.

Chihta eya eyin ur icar chaquinro. Eyin ur icar

imar bitara itic siwayta chihta chaquinro, wa-
jacro.
17 Eyta waquir acsar cat wajacro:

Eyinat as tayar yajac tamo ajat sehwa bareyra.
Eyinat tayar yajac eyan ajat sicor tayar bar
chdaquinro, wajacro.

18 Sir tayar yajacan tayar bar chajac etar ahra icur

acui ruwa wahnar wicajatro.

Debemos acercarnos a Dios

19 Eyta chihtara isat Sir ima quin rooti tendtaro.
Jesucristo chinir cuitar, isat tayar yajac tunjac etar
Sir quin rooti tenataro. 20 Eya sibar ji uchta chinir
cuitar, isan Sir jor itay cuwin acu Sir jor tenan
acu isan Sir ub cahmar ay orac chdjacro. Chinir
sicor estaji yehnjac eyat eyta chdjacro. Chihta
yahncut ey cuitar tenan ac eyta orac chdjacro. Cah-
mor sacerdotein ruwa umad ubach sar oya rujac
wican sar rauwir eyta, Sir wiquic usi rauwir eyta,
isat ahra Jesus chihtd cuitar Sir ima quin rooti
tendtaro. 21 Etarwan eyat Sir quin is cuitar waquin
acu sacerdote caran cuit bi yehnjacro. 22 Eyta
bira isat Sir quin rooti tendtaro. Isan Sir sasa
rehquit, rooti tenataro. Eyat is ur ay chajac etar
eyta tendtaro. Jesucristoatan isat tayar yajaqueyan
tayar bar chajacro. Isat ur ay bar yajquir tayar ji
sihwaquey cuiquin acu isan tayar bar chajacro. Is
sibara cat rih sar siwjacro. Eyta bira Sir quin rooti
tendtaro. 23 Siratan wajdqueyan tehmo béreyra. Eyta
bira uw cac cahmar ey wiquic acor itay raujac eyta
Wadcati acsar ey acor itataro. 24 Uw rahra rahra
sehndc chdcayta acu ur ay chacayta acu ijmarat

bitara yajquintara bow yajcataro. 25 Eyta cat cahu-
jinan owdr secuac etic cuar isan etiti Sécuataro,
Sir ojcor conin acu. Isan secuac etiti cuaquir
Sir chihta ay yajcayta acu rahra rahra tewataro.
Jesucristo sicor cajc uch cut wiquic cab cuquic etar
isat rahra rahra cuit tewataro.

26 [sat ur ay bar yajti acu rahra rahra téwtieyra,
acsar ur ay bar yajcata Oraro. Isat Sir chihta
rahjac cuar, ijmar chihta cuitar ur ay bar icar
dyeyra ey tayar yajacan tunajatro. 27 Tayar tUnajar
Cudcayat, Sirat cuecuc cahmar roota Oraro. Cab

oc icar ruhwuc cahmar roota oraro. Cab ocat
Sir quehsi binan bahndac sutayqueyra. Eyta chi-

htara isat ey chihtd rahjac cuar, ur ay bar icar
dyeyra, ey cahmar rodtaro. 28 Bachan chihtan
cuitar waquit, uwat ruhwuyat ques, cab rehti
yauwata wajacro. Cuisa bucaytara, baytara binat
ey cahm icar téwyatra, cab rehti yauwata wajacro.
29 Cuatan uwat Sir chihtd sinir cat, waca técayat, Sir
imawacja bayuro. Jesucristo Sir chihta yahncut bi
ehcuquey uwat istayta acu ima ab bijacro. Cuatan
cahujinat ab ey ajca bar chacaro. Ey ab cuitar Sir
ub cahmor ur ay chajac cuar, ab bijaquey ajca
bar ruhwuro. Ey chihtd waca técayat, Sir Ajcan
Camuran Ey tec chicaro. Sir Ajcan Cadmuran Eyat
uw racar rehquit obir yajcata cuar, ey tec chicaro.
Uwat ey chihtd rahjac cuar ajcd bar chdacayat
ques Sirat cuit cuécwayqueyra. Bachan chihtan
ruhwic ques uwan yauwata réhctara Sir ima chi-
hta ajca bar chécayatwat, Sirat cuit cuécwayqueyra.
30Siratima carit cuitar wajacro: “Tayar yajac ques
ajatd cuécwata binro. Eyta bira ajmarat ey ques
cuécunro,” wajacro. Uchta cat wajacro: “Sir imat

ima uwa urd istdyqueyra,” wajacro. 31 Etarwan
uwan Sir cuecuc cahmar ay wini rehcataro. Siran
ajcan uran cuit bi cuacayat ey cuecuc cahmar ay
wini rehcataro.
32 Behmarat récaji yajac tamo sihwawi. Baat
récaji Sir chihtd sinyat, uwat ba abay ruhwujacro.
Ruhwu tacat ba tan Ujacro. 33 Cab istiy, cab istiy
baan uw cac cahmar ruhwujacro. Ba quin ahsin
tewjacro. Eyta cat cab istiy, cab istiy behmar
ruhwuti cudcayat, cahujin ruhwuyat, baat rooti
eyin obir yajacro. 34 Cdrcel icar tunjaqueyin tamo
sihwar baat eyin obir yajacro. Uwat ba icur bi
chiwic tacat, ba turti cuar ahni rehjecro. Behmar
acu Sirat cuacur icuran biyan ayan cuit bi bahnajar
bichajac sihwar, ahnirehjecro. Baan cahmor echi
eyta binro.
35 Eyta chihtara, acsar cat uw cahmar ayu rehti
Sir chihtd yaji quen rahcwi. Sir tamo yaji sthwawi.
Eyta yaji quen rahcyat, yaji sihwayat, Sirat ba ac
ay yajcdyqueyra. 36 Ba Sir chihtd séoti yajquic sinata
binro. Eyta sinyat, Sirat bitara yajquin wacayat,
baat eyta yajcayqueyra. Eyta yajcayat Sir imat
ba ac ay yajquin wajaquey, eyat tehmoti im eyta
yajcdyqueyra. 37 Sir carit cuitar uchta wacaro:
Wicata eyan birach rehti is cajc cut wicayqueyra.
Birdch cuanti wicdyqueyra. 38 Cuatdn as
uwa ur ay binat as chihta yaji quen rahcuir
cuitar ityat cuacur asi jor itayqueyra. Cuatdn
uwat ruhwu cahmar as chihta waca técayat
as eyin owar ahni batro.

Sir carit cuitar eyta wacaro. 39 Isra ruhwii cahmar

Sir chihtd waca teta bini batro. Isra cudcata bini
batro. Cuatan isat Sir chihtd wdcati caquin acu tan

ucata binro. Eyta wacati caquic rehquit is uran
ajcan cudcajatro.

11

Lafe

1 Uwat Sir chihtd uni quen rahjac rehquit, Sir
tamo uni quen sihwajac rehquit, Sirat is acu ay
yajquic acor séoti itro. Sirat wacati yajcata uni
quen sihwajac rehquit, eyta itro. Uni quen rahjac
rehquit, Sir tamo uni quen sihwajac rehquit, uwat
ima ub cuitar uchta istiti tacat, Sirat uni wajac
séhwaro. 2 Sir chihtd uni quen rahjac rehquit, Sir
tamo yaji sihwajac rehquit, uchicrias cohtin Sir ub
cahmar ur ay waajacro.

3 Sir chihtd uni quen rahjac rehquit, Sir tamo
uni quen sihwajac rehquit, uchta sihwaro. Sirat ajc
tewir cuitar, cajcan teyan, cuacur aban, bahnac
cuanir chajac chihta sihwaro. Icur bar sicar bin
uchta bahndc oror chajac chihta sihwaro.

4 Uni quen rahjac rehquit, Sir tamo uni quen
séhwajac rehquit, Uchicrias cohtin Abelat Sir ac
wiquin ruwa wahnjacro. Abelat Sir ac wijac eyan
Sirat ititan, ayan cuitro. Abelat wijaquey Sirat ahni
cdjacro. Cuatan ey rab Cainat wijac eyra Sirat ititan,
etdy batro. Sirat Abelat wijaquey cdcayat, uwat
ititan, Abel Sir ub cahmar ur ayro. Abelra chinjac
cuar, aha cat uwatan Abel tamo sihwatan, eyat Sir
chihtd uni quen rahjac sihwaro.

5 Sir tamo uni quen séhwajac rehquit, Uchicrias
cohtin Enoc chinti cuar sibar ji cuacur yehw
béjecro. Eyta bécayat uwat ey bisartar istitiro. Sir
imat yehw bejec etar, bisartar istitiro. Enocan anto

cuacur beti cuat, Sir ub cahmor ur ay itchaquinro.
6 Uwan Sir tamo uni quen sihwatitara Sir ub cah-
mar ur ay waa bdareyra. Biyinatan Sir quin con cun
rehcdyatan, “Siran uni quenan esar,” sihwataro.
Uchta cat sihwataro: “Biyinan Sir jor it cUntara, Sirat
eyin acu ay yajcata,” sihwataro.

7 Sir chihtd uni quen rahjac rehquit, uchicrias
cohtin Noeat im owdr itquin Siujacro. Sirat Noé
quin anto cajc cutar rih cuinti cuar echi, waquir
chéajacro. Uw bahndac bahnin waquir chdjacro. Sir
imat eyta wacayat, Noeat uni sehwar rahjacro.
Rahcuir car, Sir ajcd ji chaquir rih arcutar beyin
acu ubach oOrojocro. Ima cat im owdr itquin cat
sacati acu Orojocro. Noeat Sir chihta eyta rahjac re-
hquit, cahujin éyinatra Sir chihta ajca bar ruhwujac
ehcujacro. Noera Sir ajc rahjac rehquit Sir ub
cahmor ur ay waajacro. Uwan Sir chihta uni quen
rahcuic rehquit Sir ub cahmor ur ay waata eyta
Noeat cat Sir chihta uni quen rahjac rehquit ur ay
eyta waajacro.

8 Sir chihtd uni quen rahjac rehquit, Abrahamat
Sir chihta yajacro. Sir imat ey quin cajc wiquin
wacayat, Abrahaman ey chihta rahjac rehquit
erar bijacro. Birar cuwin bictara istiti cuar bi-
jacro. 9 Sir ajc uni quen rahjac rehquit, ima
quin wicata cajc ey cutaran cahujin cajc cut itir
eyta itchacro. Isaaquin owar, Jacobin owar birar
urar oya chohcha cahm camot itot béjecro. Abra-
hamin quin, Isaaquin quin, Jacobin quin, Sir imat
eyin owar bin quin cajc wiquin wac bahjaquinro.
10 Abraham cuacur Sir jor itin sehwar oya chohcha
cahm ohbac itchacro. Cuacur Sir pueblo cudcajar

binro. Pueblo eya Sir imat tuwjaquinro.

11 Sir ajc uni quen rahjéc rehquit, Sir tamo uni
quen séhwajac rehquit, Abrahamat wacja cohna-
jacro. Sasara yehn cat werjay rehjecro. Wiya
cat chauwic rehquit sasd cohnajatro. Eyta cuar
wacja cohnajacro. Sirat ima quin uni quen wajac
séhwajac rehquit eyta cohnajacro. 12 Sir ajc uni
quen rahcyat, sera istan sicar, Abraham sicar
bdmcarinan acsar acsar sawu bahnajar cohnda bah-
jacro. Abraham werjayat bar yaric cab cujac cuar,
Sir ajc cut bdmcarin ricd cuit cohna bijacro. Cuacur
aba sar uba sawajar eyta, yacur cajc cutar cat umit
sawajar eyta, Abraham bOmcarin cat rican eyta
cohna bijacro.

13 Eyin bahnaquin quin Sirat wiquin wac
bahjaqueyan witi cuat sdcajacro. Eyta witi cuar,
éyinat sthwatan: “Awan cuacur Sir quin cucayat,
Sirat ey wacati wicayqueyra,” sihwajacro. Eyta
sihwar ahni rehjecro. Eyta sihwar imar ojcor
sthwajacro. “Isra usar bini batro,” sihwajacro.
“Cajc uch cut isra inic obir itro,” sihwajacro.
14 Biyinatan eyta sihwayatan, éyinan imdr quin
cajca wiquic acor itro. 15 Eyin récaji rojoc bin
cajc cut sicor bec cun rehjequir waquit, éyinan
sicor bar béyata yajacro. 16 Eyta cuar sicor be cun
bar rehjecro. Cuatan Sirat wiquin wajac cut itay
bec cun rehjecro. Sir owdr cuacur itay bec cun
rehjecro. Eyta cudcayat Sirat eyin beyin cahmar
cuacur aba cuitar pueblo chajacro. Etarwan Sirat

wacaro: “Asan Abraham acu Sitro. Isaac acu
Sitro. Jacob acu Sitro,” wacaro. Eyta ahni tewro.

178ir ajc uni quen rahjac rehquit, Abrahamat Sir
ria cdjacro. Sirat Abrahamat ima chihta cdcatatara,

Cacajartara wahitin ac ima waquij istdn bi Isaac
yauwin wajacro. Eyta wacayat, Abrahamat eyta
yajquin yehnjacro. Récajian Sirat Isaac sicar bin
bdémcarin sahwu bdhnajar wiquin wajaquinro. Eyta
cuar, Abrahamat Sir chihtd cuitar ima wacja istan
bi yauwin yehnjacro. 18 Wacja ey ojcor Sirat wa-
jacro: “Bah wacja Isaac sicar bin behma bomcarin
sawu bahnajar cohnayqueyra,” wajacro. Eyta wajac
cuar, Sir ajc uni quen rahjac rehquit, ey yauwin
yehnjacro. 19 Eyat séhwatan, chinic tacat, wacj
eyan Sirat sicor estaji yehn ayata séhwajacro. Eyta
sehwajac etar Isaac chein wan rehjéc cuar, estaji
rehjecro.

20 Sir tamo uni quen séhwajac rehquit, Isaacat
Sir quin Jacobin cuitar Esauin cuitar conjacro.

218ir ajc uni quen rahjac rehquit, Jacobat yarin
indr José sasa bucdy bin cuitar Sir quin conjacro.
Jacob cuisa bahu chaquir ima tec ojcor canojocro.
Eyta canor eyin cuitar Sir ojcor conjacro.

22 Sir ajc uni quen rahjac rehquit, Joseat cat
yarin inar Israélinan Egipto cajc cut bin cajc istiy
cutar beyayqueyra, wac bahjacro. Ima chein carar
cat bahti beyin acu wac bahjacro, cajc ey cuitar
ruhcuayta acu.

23 Sir tamo uni quen sihwajac rehquit, Moisés
yehnyat tetinat abindt yauti acu ruhjacro.
Ruhcuiran sihyor bay itchacro. Moisés Oriquen
etar, yauti ac ruhjacro. Egipto reyat serin sasa
bahndc rih awat yehw tijca wajac cuar, éyinat ey
ajc cahmar ayu rehti cuar, Moisés ruhjacro.

24 Sir tamo uni quen séhwajac rehquit, Moisesan
caba cun yehnyat, im ojcor “Faraon wihnd,” awu

dytiro. 25 Eyra Sir uw cuac sdcaquin owdr it cun
rehjecro. Egipto reyin owar ahni jaquin acu ay
bar yajquic sin cun bar rehjecro. Cuatan israelin
owadr it cun rehjecro. 26 Eyat ititan, Egipto reya
oyan, rayan cuitro. Icuran biyan ajc bahnacro.
Eyta cuar uwat Cristo ques ruhwuc tehmar, Sirat
ayan cuit bi wicata séhwajacro. Eyta sehwar is-
raelin owar, Sir uw owar it cun rehjecro. Egipto
uwat eyin ruhwuc tacat, eyin owar it cun rehje-
cro. 27 Sir ajc uni quen rahjac rehquit, Moisesan
Egipto cajc cut bin waa béjecro. Egipto rey turjac
cahm rooti cuar béjecro. Uwat ima ub cut Sir
uchta istajar cuar, Moisesat sehwat, Sirat imar bar
obir yajcata sihwajacro. Eyta sehwar, Egipto cajc
cut bin sihwa sdcati waa béjecro. 28 Sir ajc uni
quen rahjac rehquit, Moisesat israelin quin obas
yauwin wajacro. Cheycar aracat bijaquey waa bic
fiesta tinyat, Pascua fiesta tinyat, obas yauwin wa-
jacro. Uni quen rahjac rehquit israélinat obas ab
querat cac awat Gjocro. Quesmatin tiwin yajquibat
israelin imar quesmatinra tiwti chac bahyta acu
eyta Gjocro.

29 Sir ajc uni quen rahjac rehquit, israélinan
yacur ajc Buwdy rahray waajacro. Riw ubotosa
cajc bar injacro, israelin rahray waan acu. Eyta
waajac etar Egipto uw cat im eyta beyin yin-
jacro. Eyta cuar eyin becayatra yacur rihan bahnac
cuhchacuch cay tas chaquir sacajacro.

30 Sir ajc uni quen rahjac etar, Jericé pueblo
ruhracat israélinan riya cucui béjecro, quer bahnac
quihu beyta acu. Pueblo ruhracat eyta bejec etar
pueblo rahracat quer bahnac quihu téjecro.

31 Sir tamo uni quen séhwajac etar, wiwa isarib
ajca Rahab yau ayti siujacro. Sir chihta cati bin
sicar bin yau ayti siujacro. Eyat israélinat ima
pueblo uron behjec eyin ruhwuti obir yajac etar,
yau ayti siujacro.

32 Acsar cat cahujin ojcor rica to bin ojcor cuit
ehcwata cuaquir cat ehcu bahnajatro. Gedeonat
yajac cat, Baracat yajac cat, Sansonat yajac cat,
Jefteat yajac cat, Davidat yajac cat, Samuelat
yajac cat, Sir chihtd ehcuquin cahujinat yajac cat
ehcwata cuaquir cat ehcu bahnajatro. 33 Sir ajc uni
quen rahjac rehquit, Sir tamo uni quen sihwajac
rehquit, éyinatan cahujin cajc ahar siwir imaray
cdjacro. Eyinan ur ay yajca rabar uw acu carin
chajacro. Sir imat eyin acu ay yajquin wajac etar,
Sirat im eyta yajacro. Sir ajc uni quen rahjdac etar,
cohtocuat eyin cohti sera waajacro. 34 Eyin ocat
wahnti sera waajacro. Eyin espada cuitar yauti
sera waajacro. Eyin canar bar cuar chihchiran
cuit rehjecro. Eyinat tec quejn yinir, cahujin bur-
bar yajacro. Eyinat cahujin uw soldadoin bah-
naquin cui ayjacro. 35 Eyin sicar bin sas abin acu
sasd sacajaquin sicor estaji yinjacro.

Sir uw cahujin Sir chihtd ajca bar wacayta acu
questar ruhwujacro. Eyta ruhwujac tacat, ricua
ayti cuar, Sir chihtd wacati sdcajacro. Sir jor
cuacur itin sihwa rabar ey chihtd wacati scajacro.
36 Eyin sicar cahujinan, uwat imdr buror sisic
tacat, Sir chihtd wacati tan Ujacro. Cahujin caruc
cuitar buquic tacat, Sir chihtd wacati tan Ujacro.
Cahujin yera chistar cut questajac tacat, Sir chi-
hta wicati tan Ujacro. Cahujin cdrcel icar chajac

tacat, Sir chihtd wdcati tan Ujacro. 37 Eyin sicar
bin cahujinan ac cut tiwir sacajacro. Cahujinan
ubut ocso serrucho cut rihr tiwjacro. Cahujinan
espada cuitar tiwjacro. Cahujinan obas uma, cabir
uman, cudyinan wan owjacro. Oya bar, ray bar
itchacro. Uwat eyin ruhwujacro. Eyin técuajacro.
38 Eyin ubach bar cuitaran, ruhr cut sihyo asta
cahm camot itot béjecro. Sihyo behna cahm camot
itot béjecro. Eyta cudjaquinan uran ayan tahnacro,
cahujin yajquit acura.

39 Uw éyinan Sir ajc uni quen rahjdc cuar, eyin
at icar Sir imat wiquin wajaqueyan witi sacajacro.
40 Sirat eyin quino cat is quino cat ayan cuit bi
wiquin sehwar, eyin quin récaji witi rehjecro. Is
quino cat eyin quino cat owdar bin quin caba
wiquin sehwar, eyin quin récaji witi sacajacro.

12

Fijemos la mirada en Jesus

1 Cahmor ricdn to binat Sir ajc uni quen rahcuir
yajac cuitar isat cat bitara yajcata bintara ehcu
bahjacro. Eyta bira is ruhwc tacat, isat cat tan
ucdtaro. Icrat biyat Sir tamo sihw ayti rehcayat,
isat eyta sihwa ayti ey ajca bar jacataro. Isat bitara
Utara ur ay bdr yajc cun rehcayat, yajti etataro.
Eyta yajti cuar Sirat isat bitara yajquin wajaquey
Wadcati yajcataro. 2 Isat eyta yajca rabar Jesus
tamo sthwataro. Jesusat récaji Sir chihta uni quen
rahcuir yajac tamo sihwataro. Eyat Sir chihta
rahcuir cabayajacro. Yahncut ahnian cuitrehcata
sehwar, caruc ojcor chinata tacat conti tan Ujacro.
Caruc ojcor quejcayat uwat ey Ojcoran ajc ahsin

tewata itchacro. Im ojcor eyta tewata itchdac tacat,
Jesusat ey tamo sehwa yartiro. Séhwati cuar conti
tan Ujacro. Etar ahra cuacur Sir owar uw ayin
yehnjacro.

3 Eyta yajdc tamo sihwawi. Ur ay bar binat ey
quehsi rehc tacat tan Ujacro. Ey tamo eyta sihwa
rabar séoti jawi. Uwat ba ruhwuc tacat ba séoti
jawi. Cue rehti jawi. 4 Uwat Sir chihtd ques
ba ruhwc tacat ba wécati tan Ucaro. Eyta cuar
dhajira ba yauwini ahnutiro. 3 ¢Sir carit cuitar ba tan
uquin acu wajac ey baat bar tan chinyi? Ey cuitar
wajacro:

Wacju, Sirat bahat ur ay bar yajti acu cuécwayat,
Cuécwajar bi cuécujac sihwati jawi. Bucoy
ay bar yajti acu cuécujac, sihivawi. Bucoy
bucoy cuécwayat, séoti jawi. Cue rehti jawi.
6 Siratan biyin sehndctara éyinat ur ay bar
yajti acu cuécuro. Tetat ima wacjan sehndc
rehquit, ur ay bar yajtiacu tecuar eyta, Sirat
is cat eyta cuécuro.

7 Sirat ur ba ay bar yajti acu cuécwayat, cue rehti

tan uwi. Ur ay yajquic sinwi. Uwat ima wacja

tecuar eyta, Sirat ba cat eyta cuécuro. Baan Sir
sasaro. Etar cuécuro. Uwat ima sasa ur ay bar
yajcayat, técuatira yajca bareyra. 8 Sirat ba cuécuti
chaquir waquit baan ima sasai bar etar cuécuti
chaquic sihwataro. Ba teti bar etar eyta chaquic
sihwataro. Sirat ima sasa bahndquinat ur ay bar
yajti acu cuécuro. 9 Uchta cat sihwawi. Cajc uch
cut ijmar tetinat isat ay bar yajti acu técuaro. Eyta
técuayat isat eyin ajca ji bécaro. Eyta cudcayatwat,
cuacur Tet cat ajca ji beyataro. Eyta ajca ji bécayat

isan cuacur ey jor itayqueyra. 10 Isan cajc uch
cutar inic obir itic cuaquir, tetinat ijmar tamo
sihwar is quin ur ay bar yajc ayti acu técuaro.
Is tetin imarat sihwat, isan bitara técuata bintara
eyta técuaro. Cuatan Sirat is tamo sehwar isat ay
yajcayta acu cuécuro. Is uran im ubot ur ay waayta
acu cuécuro. Iman ayan cuit chihtara is cat im
eyta rehcayta acu eyta cuécuro. 11 Isat ur ay bar
yajti acu cuécwayat, inicra yar winiro. Récaji ohbac
batro. Eyta cuar itchareht ydjcajareht, biyinatan
Cuécui cuitar ur ay yajquic sinyatan, €yinatan ur ay
yajcaro. Ohbac itro.

Elpeligro derechazar lavoz de Dios

12 Eyta cudcayat, uwat ba ruhwuyat ba cuac
bec tacat, tan uwi. Ba ura chi yinwi. Chihchir
chi yinwi. Cuechin, chuchin ititi jawi. 13 Baat
ura ay yajwi. Uw ibit tuni awat bir eyta baat
cat ur ay éytaan wan yajwi. Eytair bareyra,
ba chihta cuitar ba cahujin cuechin chuchin
itquinat Sir chihtd bahnac waca téyqueyra. Ibit
wan bar bi awat bicayat quescar cuercur acsar
cuecwataro. Quescara cuercur acsar Cuécwata
eyta, cuechin chuchin itquin cat Sir chihta éytaan
wan waca téyqueyra. Cuat baat ay yajcayat,
cuechin chuchin itquin cat ba chihta cuitar sicor
tan wan chacayqueyra.

14 Behmadr cuitatrun uw bahnaquin owar tan
wan chaquin acu ay ituwi. Behmar cuitatrun baan
Sir imday wacati rehquin acu cat ay yajwi. Sir imay
chatieyra, cuacur Sir quin cuwa bdreyra. 15 Baat
cahujin ay yajcayta acu ohbac tewi. Uw istiyat Sir
chihtd ruhwctara, eyat acsar ruhwuti acu ajc uni

cuitar wawi. Eyat Sir chihtd ruhwuti rehcayat,
Sirat ey sehndac rehquit siwayqueyra. Uw istiyat
Sir chihtad ruhwyeyra, cahujin quir binat cat istir
car im eyta yajcay yinata Oraro. Eyta chihtara uw
quin Sir chihtd ruhwu ayti jawi. 16 Uw istiyat Sir
chihtd ruhwuyeyra, eyat isar yajquic sinata Oraro.
Sir tamo sihwati itata oraro. Esau ura eyta rehcata
Oraro. Esau quesmatir chihtara icuran biyan imay
chdcata eyan tana quin rajacro. Yayi rehquit, ira
chistan istiy tehmar rajacro. Séhwati cuar rajacro.
17 Eyta rar car itchareht, ydjcajareht, ima tetat ima
cuitar wacayta acu conic tacat, tetat bitdch wacajar
rehjecro. Esauat o rabar conic tacat, ey cuitar
bitdch wacajar rehjecro. Esau imat récaji eyta
yajaqueyan, yahncut bitach téhmojor rehjecro. Cue
rehca rabar conjac tacat, bitach téhmojor rehjecro.

18 Baat bachan chihtdn cuitar Sir owdr téwtiro.
Baat bi chihtd cuitar tewictara eyan ayan Moisés

cuitro. Israélinat bachan chihtan sinin acu Sinai
cubar ques cujacro. Sinai cubar ques cujac cuara,

cubar arcutatra sdhuwajatro. Sinai cubar ques cur
ititan, ocan to yehnic itchacro. Tinic cat iyarat ayar
tinic itchacro. Séroan cat abday caquic itchacro.
19 Erar cur rahcuitan rubar cuhquic rahjacro. Sirat
ajc tewic cat rahjacro. Eyta rahcuir, ajc tewic
rahcuir car ay wini rehjecro. Ay wini rehquit,
éyinat Moisés quin wajacro:

—Is quino Sir imatra tewti acu wawi, wajacro.
20 Siratan uwat Sinai cubar cut sdhuti acu wa-
jacro:

—Uwtara, rdwatara chihtd chajac ey acsar
sahuyeyra yauwadtaro. Baat ac cut ey yauwataro,
wajacro.

Sirat eyta wacayat, uwat caba yajcajar
sthwajacro. Etat bar sdcata sihwajacro. Eyta
sihwar ehurdat cudjacro. 21 Moisés cat cubar icar
bahnac eyta rehquic istir dywini rehjecro. Eyta
rehquit wajacro: “Sir cahmor ehurat as yiworo,”
wajacro. Israélinat chihtd eyta chajac ey cuitar Sir
owar tewjacro.

22 Cuatan bara Sir joran erar cuitari téwtiro.
Sir jor tewin acu baan cuacur Sién cubar cuitar
secuan yinjacro. Sir ima pueblo cuitar secuan
yinjacro. Jerusalén cuacur abd cuitar tuwjac sar
secuan yinjacro. Cuacur aba cuitar Sir cacmin
rican to bin owar secuan yinjacro. Sir cacminat
“Siran ayro,” cohwin acu owdr sécuajacro. Ba
cat eyin owar secuan yinjacro. 23 Sir sasd cat
eyin owdr Sécuajacro. Eyin cuacur beyin acu
imar ajcan cuacur cuitar carit cuitar cuihsujacro.
Baan Sir cacmin owar, Sir sasd owar secuan yin-
jacro. Eyin owdr cat uw ura wahitquib owar cat
seécuayqueyra. Urd wahitquib eya uw bahnaquin
acu Sir quéneyro. Erar cat urd ay bi sacajac eyin
ajca Sir ima jor itin acu tayar bar chajacro. Ba ajca
eyin owdr Sir jor secuan yinjacro. 24Jesus owar
cat sécuayqueyra. Jesus eyat Siran uw owar tan
wan chécayta acu chihtadn caba 6rojocro. Chihta eya
récaji istiti binro. Baan ey jor cat secuan yinjacro.
Ab bijaquey owar sécuayqueyra. Ey aban ayan Abel
ab cuitro. Jesus ab ey bijac rehquit, isan Sir ub
cahmor tan wan chécaro. Cuat Abel ab bijac ques,
Sirat Cain técuajacro.

25 Eyta cudcayat ba quin Sir chihtd ehcuquey ria
catira yajti jawi. Cajc uch cutar Moisesat Sir chihta

ehcujac cuar, cahujinat ria cati ruhwujacro. Eyta

cati ques eyin sera waati cudjacro. Eyta chihtara

cuacur bin Jesucristoat is quin Sir chihta ehcway-
atwat, isat yaji rahcuataro. Eytair bareyra isan cuit

Cuécwayqueyra. Eyta cuecuc cahmar isan bitach

sera wadjatro. 26 Sirat récaram Moisés quin chi-

hta ehcwayat cat, Sir tewic ajcyarat cajcan teyan
bahnac yiwojocro. Cuatdn yahncutra uchta ya-
jquin wac bahjacro.

Ajat bucoy cat yiwonro. Cuat bucoy yiwoyat ajat
cajc étani yiwo bdareyra. Cajc cat cuacur aba
cat yiwonro, wajacro.

27 Eyta wacayat, “bucoy cat” wacayat uch oj-

cor wacaro. Sirat bi yiwdyatan, eyan bahnac

bahnayqueyra. Ijmar ub cuit itata ey bahnayqueyra.

Eyta bahni yahncut, yiwojor eyra im eyta re-

hcdyqueyra. 28 Eyta chihtara isat Sir quin “oquéy”

wacdtaro. Yiwojor bin, téhmojor bin Sirat is quin
wiquin wajac etar “Oquéy, bah ur ayro,” wacataro.

Eyta waquir car Sir cahmar ay wini rehcdtaro. Ey

tamo sihwataro. Ey ojcor condtaro. 29 Is sihwat

Siran ocan wanro. Bahnac bahnata étarwan ocan
wanro. Eyta chihtara isat ay wini rehquir ey tamo

sihwataro.
13

Como agradar a Dios
1Baan rahra rahra sehndc eyan etiti acsar eyta
yajwi. Rabin rahra rahra sehnar yajquir eyta baat
cat eyta yajwi. 2 Uwa istiti bin ba quin cucayat
baan eyin owar tan wan rehwi. Iran ubachan
ruhwuti wiwi. Cahujinat eyta es yajti wiquir ititan,
imarat istiti rabar Sir cuacur cacmin obir yajacro.



Hebreos 13:3 xliv Hebreos 13:10

3 Cdrcel icar tunjéc eyin tamo cat sihwawi. Behmar
tunjac eyta sihwar baat eyin tamo sihwawi. Uwat
ruhwuc eyin tamo cat sihwawi. Ba cat eyta
ruhwata sihwar eyin tamo sihwawi. Eyin obir
yajwi.

4Yehwti bin jor cuic cut questa camti jawi. Uw
besir yajti jawi. Ba bahndquinat uw yehwjaquin
ajcad bi béowi. Ba besir yajcyeyra, isar ydajcyeyra,
Sirat cuécwayqueyra.

5Ba ray racar isoti jawi. Ba icuran biyan chetar
im ey tecut ohbac ituwi. Sirat wajacro: “Ajat ba
obir yajquinro. Ajat ba istir bah bareyra,” wajacro.
6 Eyta chihtara isat ohbac wacdtaro:
Siran as obir yajquibro. Etar as rooti itinro. Uwat as

ruhwun yajc tacat bitarach batro, wacataro.

7Ba carin tamo tan chinti sihwawi. Eyinat ba
quin Sir chihtd récaji ehcujaquinro. Eyinat bitara
yajquir cuitara ohbac itchactara, ey sihwvawi. Eyta
sihwar car, éyinat Sir tamo sihwajac eyta baat cat
eyta sthwawi. 8 Etar uch cat sthwawi. Jesucristoan
bur cut suw cut récaram cat, ah cutara cat, yahncut
cat tehmoti im eyta rehcaro. 9 Eyta cudcayat chiht
istiy, chiht istiy rahcti jawi. Bach yajcata chihta
siway yinyat rahcti jawi. ¢{Behmdr cayar ydjcajaqui?
Sirat is sehnac rehquit, is quin ura caba wicataro.
Cuat cahujinat bach yajquir cuitar uran cuit yinin
sihwat cat batro. Ura im eyta rehcaro. Eyta bira
eyin chihta rahcti jawi.

10 Judio sacerddteinat Sir jor tan wan chaquin
acu ruwa yauro. Cuatdn isan Sir jor tan wan
chdcayta acu ruwa yauti cuar ey ajc tehmar is-
tiy chinjacro. Ayan cuit bin chinjacro. Eyta

chinjac eyan judio sacerddtein sicar binat bitach
cOhjotro. Eyinan Sir ubach icar ruoquin cuar,
bitdch cO6hjotro. 11 Sacerddteinat ruwa ab uquir
Sir wiquic usar bécaro. Ab ey uquir car sura ey
cat bitach cohjotro. Cohti cuar pueblo acan cutar
bahnac wahnata binro. 12 Ruwan pueblo acdan
cutar wahnar eyta, Jesus cat pueblo acan cutar
yaujacro. Uwat Sir tayar yajac tunin acu Jesus ab
bir car chinjacro. Uwan Sir ima uw yinayta acu
Jesus ab bir car chinjacro.

13 Eyta cudcayat isan Jesus chiwa chdcataro.
Isat judioinat yajquir eyta ydjcajatro, Jesus owar
chaquin acu. Uwat Jesus ajcad bar chaquir eyta
is cat eyta ajca bar chacata tacat isan Jesus chiwa
yindtaro. 14 Cajc uch cutar isayan icuran biyan
bahnajar binra batro. Cudcayat isra cuacur beyic
acor itro. Yahncut isan erar bur cut suw cut
ltayqueyra.

15 Jesusat chihta caba Orojoc etar isat Sir ojcor
ay tewataro. Judio sacerdoteinat Sir quin “oquéy,”
waquin ac ruwa yauwir wahnro. Cuatisat ey quin
“oquéy,” waquin ac ijmar cuw cutar uw quin Sir
ojcor ay tewataro. 16 Sir quin “oquéy,” waquinac ur
ay cat yajcataro. Baay icuran biyan cahujin quin es
yajti wiwi. Eyta wicayat, eyta yajcayat, Sirat ititan,
baat yaris yajcaro.

17Baat carin chihtd cawi. Eyin ria cawi. Eyinat
baat sihwajar bin sihwati acu siwro. Imarat ba
ac bitara yajactara Sir quin ehcwata binro. Eyta
bira éyinat Sir ub cahmor ahni tewayta acu eyin
ria cawi. Baat eyin ria rahctieyra, éyinat cue cuar
Sir quin tewayqueyra. Cue cuar tewyat, ba acu ay
batro.

18 Is cuitar Sir ojcor conwi. Isat Sir ub cah-
mor ura tehmoti yajac rehquit 6hbacro. Isat ura
tehmoti icuran biyan ay yaj cun rehcaro. 19 Ajat
ba quin uni wacaro. Is cuitar Sir ojcor conwi. As
birdy cuanti ba quin ben ac Sirat ajc waayta acu
conwi.

Bendiciony saludos finales

20 Ajat ba cuitar Sir ojcor conro. Sir eyan uw
ohbac it dyquibro. Eyat is Cara Jesucristo chinyat
sicor estaji yehn ayjacro. Obas cayibat im obas
obir yajquir eyta, Jesucristoat cat isan eyta obir
yajcaro. Jesus ima chinir cuitar Sir jor uwa tan
wan chdcayta acu caba Orojocro. 21 Ajat Sir quin
conro, eyat ba ac bahnac ay bi wicayta acu. Baat
ey chihta cabayajcayta acu eyta wicaytaacu conro.
Eyta wiquir cuitar ba ura ay chdacataro. Jesucristo
chihta cuitar urd ay chdcataro. Jesucristo ey ojcor
uwat bur cut suw cut im eyta ay tewdataro. Amén.

22R4binu, ajat ba quin conro. Ajat ba quin bitara
yajquin wajactara ey rahctira yajti jawi. Ajat carit
birdy bar bi cuihsujacro. 23 Uch rahcwi. Is rab
Timoteo carcel icar bin bar Ujacro. Eya usar in
wicayat, isan buc owdar ba quin béyinro. 24 Ajat
ba carin bahnaquin tamo cat, Sir sasd bahnaquin
tamo cat séhwaro. Eyin quin eyta wawi. Italia cajc
cut binat cat ba tamo sihwac wac ayro. 25 Ajat ba
cuitar Sir ojcor conro. Sirat ba sehnac rehquit obir
yajcayta acu conro. Amén.

